
epois de abordar na
sda Gltima novela
(Xeracién perdida)
unha sorte de
axuste de contas coa sda propia
mocidade, Francisco Castro
d4, con este libro, un salto
no baleiro de consecuencias
ainda por determinar. Unha
empresa dedicada a algo
que queda sen explicar, un
director de recursos humanos
autor dunha exitosa xestion
econémica e un director xeral
(como ausente) que despreza
cordialmente o anterior. Con
estes vimbios e a instalacion
dunha intranet na empresa,
arranca un paseo literario
polos abismos dalgins dos
males mais estendidos do noso
tempo: a ruina das relaciéns
laborais baixo a camuflaxe
dunha xestién pretendidamente
mais chumana, as
adicciéns contemporaneas
(fundamentalmente o
voyeurismo a escala planetaria),
os mdltiples recunchos das
identidades e a imposibilidade
de establecer relaciéns
verdadeiras cos demais sen a
mediaciéon dunha pantalla.
Ao igual que no libro ante-
rior, o narrador insiste moito
na sGa propia existencia («deus
omnipotente», di de si mesmo
nalgunha das sGas paxinas),
intervindo quizais mais do ne-
cesario para aclarnos que si, que
efectivamente el é o narrador e
ten o control da historia. Esta
voz, s veces un pouco cargan-
te, non consegue, malia os seus
intentos, desactivar o pequeno
artefacto explosivo en forma
de libro que temos entre mans.
O personaxe protagonista, o
Goémez, estd construido con
minuciosidade para ir cubrindo
progresivamente a escala que
comeza en «repulsivo’ e remata
en «patético>. Observador ma-
niaco das vidas alleas (incluin-
do as dos seus empregados),
adicto ao cibersexo, 4s webcams
de contidos pornograficos, asf
como a todo aquilo que propor-
cione unha visién en tempo real
dalgin dos milleiros de aspectos
da humanidade, e fiel servidor
do seu amo, representa un ca-
racter moi frecuente nos nosos
tempos: alguén completamente
amoral que, porén, estd posuido
por un sentido do deber que ten
algo case relixioso. Un incidente
no seu microcosmos particular
—a empresa na que desenvolve
as slas facultades— levarao ao
bordo da tolemia e a emprender

unha busca que terd consecuen-
cias inesperadas na s(a vida.
Partindo desta minima anécdo-
ta argumental, o libro escava
con brillantez nesta personali-
dade obsesiva e paranoica que,
paradoxalmente, pretende pasar
por ser <0 normal> diante dos
demais. Este xefe tolo e pasado
de voltas reina na sGa empresa
convencido de que as sdas deci-
sions voyeuristico-empresariais
non son s as necesarias para a
boa marcha da empresa, senén
que son boas para os propios
empregados aos que trata pater-
nal ou despectivamente segun-
do lle convefia.

Di Slavoj Zizek que as panta-
llas xa non son unha mediacién
da realidade, sendn a propia
realidade. Todo o libro parece
xirar en torno a esta idea. As
pantallas nas que Gémez ob-
serva os empregados, o mundo,
as protagonistas das paxinas
porno que visita, son mais reais
ca realidade. Son o seu mundo
verdadeiro. E ademais, Gémez
quere ser, como di Chuck Pala-
niuk en Pantasmas o home que
esta detrds da cdmara que esta
detras da camara que esta de-
trds da cdmara, ignorando que
esta cadea, en vez de ser lineal
e ter un principio e unha fin, en
realidade é circular: todos es-
tamos a vez diante e detras da
camara, e a ilusion de estar ao
final dunha longa secuencia de
camaras € un erro que pode ter
consecuencias catastréficas. O
libro transmite, malia as chuflas
do narrador, un desacougo de
baixa intensidade consecuen-
cia da descricién dun mundo
que, no seu desquiciamento, se
parece demasiado ao noso. E 0s
costumes compulsivos do pro-
tagonista e a sda conviccién de
estar facendo o correcto malia
saber que en realidade é un tolo
|émbrannos a moita xente que,
baixo un disfraz de normalidade
absoluta, agocha un abismo de
comportamentos perturbados.

uUn libro, en definitiva, que
bota unha mirada corrosiva
sobre certos males do noso
tempo, agochados hoxe baixo o
paraugas das novas tecnoloxias
pero tan vellos coma a propia
humanidade. Unha pequena
viaxe por certos abismos da con-
dicién humana e, de paso, pola
deteriorada trama das relaciéns
sociais e persoais. Un libro de
lectura intensa tras a que a un
lle queda conxelado na cara un
aceno que non se sabe moi ben
se é de estupor ou de simple e
puro espanto.

